KERKIME GJUHESORE, Il

SEJDI M. GASHI

KONTAKTET GJUHESORE, DYGJUHESIA DHE
SHUMEGJUHESIA NE SHERBIMET PUBLIKE NE KOSOVE,
PERPARESITE DHE TE METAT SI DHE POZITA E SHQIPES

SIPAS KUSHTETUTES SE REPUBLIKES SE KOSOVES

Krahas pérparimeve té médha gé jané arritur né shumé fusha jetésore né
pérgjithési edhe shkenca gjuhésore ka arritur rezultate t€ kénagshme. “Shumé
gjuhé té botés jané béré objekt studimesh kognitive, né njé ményré a njé tjetér,
por pérgjaté kohéve ka ekzistuar njé tendencé e pérgjithshme, sé paku né disa
forma té studimit, gé gjuhén ta trajtojné si reflektim té realiteteve té jashtme
socio-politike ™. Né rastin e shqipes né Kosové, situata paragitet komplekse,
pasi gé vlerésimet pér té shpeshheré i jané pérshtatur nevojave e do té thoshim
edhe imponimeve té ndryshme té kohés. Viteve té fundit, jo rrallé jané
shprehur mendime se kontaktet e shgipes me gjuhét tjera né Kosové pérgjaté
viteve (turgishten, serbishten, anglishten, gjermanishten etj.), kané léné
gjurmé té dukshme. Dhe kjo éshté shumé e vérteté.

Por té cfaré lloji dhe té cfaré karakteri kané gené kéto kontakte
gjuhésore? Né ¢’rrethana politike, ekonomike e arsimore kané ndodhur ato?
Cka ka ndikuar gé shqgipja pér kohé té gjaté té keté status inferior né
pérdorimet publike né Kosové? A mund té jetojé njé gjuhé duke mos pasur
kontakt me gjuhét tjera? Cfaré éshté statusi i sotém ligjor i shqipes né
Kosové?

Kéto jané disa ¢éshtje q€ duhet t’i keté parasysh ¢do studiues- gjuhétar
gé méton té hedhé drité mbi fushén e kontakteve gjuhésore dhe statusin e
tashém té shqipes né Kosové.

Fillimisht duhet kuptuar dhe vlerésuar se kontaktet gjuhésore jané
procese shumé komplekse, pér shkak té ndikimit t& njé numri té madh
faktorésh si: kulturor, historik, ekonomik e politik. Ky kompleksitet i
kontakteve gjuhésore dallon nga vendi né vend, e vegmas né Ballkan, sa gé njé
gjé e tillé ka detyruar edhe studiuesit e njohur Thomason dhe Kaufmann? gé né
studimet e tyre mbi kontaktin gjuhésor, kreolizimin dhe gjuhésiné gjenetike té

! Friedman, A. Victor. Kontakti dhe ndérgjegja né lidhjen gjuhésore ballkanike,
Studime 3, ASHAK, Prishting, 1997, f. 234.

Creolization, and Genetic Lingustics. Berkeley: University of California.

evitojné né ményré té vecanté té merren me Ballkanin” ° pasi qé situata né
terren éshté mé tepér multi sesa bilinguale, me njé varietet faktorésh
pragmatiké, politik dhe social gé ndikojné né sasiné dhe cilésingé e
multilinguizimit.

Historikisht popuj, kultura dhe gjuhé té ndryshme kané pasur kontakte
dhe raporte t& ndryshme, por shpeshheré ndikimet e faktoréve jashtégjuhésoré
kané béré gé drejtimet e kontakteve gjuhésore té marrin kahe té ndryshme, gjé
kjo e theksuar edhe nga studiuesi Qemal Murati, kur thoté se “termi
autoktoni” té popujt e sotém té Ballkanit ka marré shpesh njé pérdorim
jolinguistik, si té thuash me pérmasa groteske, manipulimi, pér ta paragitur
vetén si mé té vjetér né kété gadishull dhe pér té fituar njéfaré legjitimiteti
truallsor té viseve pérkatése”.*

Né kété kuadér, gjuha si mjet komunikimi, pos gqé ka gené shenjé
dalluese, shpeshheré éshté instrumentalizuar dhe ka shérbyer si vegél
armigésie midis popujsh dhe fisesh té ndryshme. P.sh. grekét e lashté, pér té
gjithé ata popuj gé nuk ishin greké dhe gé nuk flisnin gregishten, pérdornin
termin barbar (pra té huaj, jo té gjakut té tyre ).

Shikuar nga prizmi historik, déshmia e paré e tipit arkeologjik pér
kontaktet e para gjuhésore llogaritet té jeté shkrimi né Shkémbin e Rozetés, i
cili daton gé nga viti 196 para epokés soné, shkrim ky i llojit hieroglif
egjiptian, me simbole demotike (kursive), g¢ mé voné shérbeu si mjet pér
deshifrimin (deskriptimin) e hierogliféve.

Nése ndalemi dhe analizojmé arsyet gé kané ndikuar né vénien e
kontakteve midis folésve té gjuhéve té ndryshme, vérejmé se ato (kontaktet
gjuhésore), né format e tyre té para, jané realizuar si rezultat i zhvillimit té
prodhimtarisé dhe nevojés pér té shkémbyer mallra midis fiseve té ndryshme e
me gjuhé té ndryshme, pra njerézve né njéfaré forme u éshté imponuar té
komunikojné dhe té kuptohen me njéri-tjetrin, pasi gé si¢ thekson edhe Eduard
Sapiri® “gjuhét, ashtu sikur edhe kulturat, rrallé i mjaftojné vetes”.

Jané té shuméllojshme situatat dhe domenet ku mund té ndodhin
kontaktet gjuhésore. P.sh. mund té jeté familja, té raste té ekzogamisé (martesa
me diké jashté grupit etnik pérkatés), né fqinjési, gjaté procesit té shkollimit,
né vendin e punés, dhe té gjitha kéto mund té jené intensitetesh dhe nivelesh té
ndryshme. Duhet theksuar se rastet mé té shpeshta té kontakteve gjuhésore

® Friedman, A. Victor. Kontakti dhe ndérgjegja né lidhjen gjuhésore ballkanike,
Studime 3, ASHAK, Prishting, 1997, f. 235.

* Murati, Qemal. Ballkani linguistik-etja pér autoktoni e “Homo Balcanicus”, né
Gjurmime Albanologjike-Seria e Shkencave Filologjike, nr. 41/42 (2011), Instituti
Albanologjik-Prishtiné.

> Sapir, Eduard. Si ndikojné gjuhét mbi njéra- tjetrén, né Nuhiu, Vesel (1990).
Ndikimet ndérgjuhésore, Rilindja, Prishtiné.

ndodhin si pjesé e komunikimit sy mé sy midis individéve apo grupeve
shogérore gé flasin gjuhé té ndryshme. Por, si¢ thamé edhe mé larté gjaté kétij
punimi, kontaktet gjuhésore, jo gjithmoné jané migésore, pasi gé shpesh heré
mund té jené edhe armigésore me ¢’rast shpérfagen pérpjekjet pér dominim
dhe imponim gjuhésor e ku mé tutje gjaté kétij procesi, si forma mé ekstreme,
shfagen pushtimet, epérsia politike, ekonomike dhe kulturore t€ kombeve
superiore ndaj gjuhéve dhe kombeve gé jané né situata mé inferiore, gjé kjo e
hetuar edhe nga studiuesi Leonard Bloomfield®, i cili bén dallimin midis
huazimit té& natyrés kulturore dhe té huazimit intim e ku né Kkété té dytin
(huazim intim), ai dallon gjuhé superiore dhe gjuhé inferiore. Po ashtu duhet
vlerésuar, se né masén mé té madhe ky superioritet pérballé inferioritetit nuk
ka té béjé me gjuhét, me sistemet e tyre, por me elemente té tjera té natyrés
ekonomike, politike dhe kulturore, té cilat e béjné njé komb té keté epérsi ndaj
kombit tjetér dhe, si rrjedhojé, kéto raporte reflektohen edhe né raportet
gjuhésore’, situaté kjo qé ka ndodhur me vite t& téra né Kosové me rastin e
ushtrimit té pushtetit t& dhunshém nga aparati shtetéror serb, pasi gé shumé
konflikte etnike né hapésirén e ish-shtetit shumékombésh té Jugosllavisé gjaté
shekullit té kaluar kané pasur si pikénisje edhe elementin gjuhé. Kjo ka béré
gé ndikimi i serbishtes® (superiore) mbi shqipen (inferiore), pérgjaté viteve né
Kosové, té jeté i dukshém, ndonése ‘“shpesh jané béré pérpjekje pér
identifikimin dhe luftimin e atyre ndikimeve, qofté pérmes lektoréve té
pranishém gjithandej mé paré népér organe shtypi e shtépi botuese, apo
pérmes shkrimeve té ndryshme dhe relativisht té rregullta népér gazeta”°, por
edhe pérmes punés shkencore té organeve pérkatése.

Edhe pse kané kaluar 14 vjet qé nga pérfundimi i luftés né Kosové,
pérdorimi i shqipes vazhdon té ¢alojé dhe t€ keté probleme serioze ndonése “né
teorité e kontakteve té gjuhéve éshté i njohur shpjegimi pas té cilit pikérisht
vitet pas ndérprerjes sé kontakteve intensive me imponim statusi midis dy
gjuhéve, ndikimi i gjuhés deri atéheré mbisunduese éshté i madh. Ngjet késhtu
pasi gé né kété kohé kur brezat e rinj nuk e flasin mé serbishten, i marrin nga
brezat para tyre shprehjet e gatshme me ndikime té saj, pa gené té vetédijshém
se ato mund té mos jené né frymén e shaipes...”"?, njésoj ndodh edhe né ditét

® Bloomfield, Leonard. Té huazuarit intim, né Nuhiu, Vesel (1990). Ndikimet
ndérgjuhuhésore, Rilindja, Prishtiné.

" http://linguasocio.blogspot.com/2010/09/konfliktet-dhe-kontaktet-gjuhesore.html
8 pér mé shumé shih:  Omari, Anila: Marrédhéniet gjuhésore shqiptaro-serbe,
Qendra e Studimeve Albanologjike — Instituti i Gjuhésisé dhe i Letérsisé, Botimet
Albanologjike, Tirané 2012.

% Ismajli, Rexhep. Standarde dhe identitete (pjesa: Gjuha, ndikimet, ndryshimet),
Shtépia botuese “Dukagjini”, Pejé€, 2003, f. 135.

%pg aty, f. 147.

tona, né kontaktet dhe ndikimet gé ka shqgipja nga gjuhét tjera si
anglishtja,gjermanishtja, proces ky gé hovshém zhvillohet edhe sot.

Me té drejté dikush do té pyeste, kush po kujdeset pér gjuhén shqipe? Sa
po kujdesen organet shtetérore té Kosovés pér ruajtjen, pasurimin dhe
zhvillimin e shqgipes kur dihet se né shumé shtete t€ botés sé zhvilluar e
demokratike, pérparimi i shogérisé shkon krahas njohjes sé gjuhés amtare.
Vlen té pérmendim shtetin francez, ku qysh prej disa shekujsh asnjé person
nuk mund té merret me politiké, té béhet deputet apo té barté funksione tjera té
réndésishme publike nése nuk zotéron miré gjuhén franceze, megé ajo
konsiderohet simbol i bashkimit kombétar. Madje ligji francez mbi pérdorimin
e gjuhéve, i njohur si “Ligji i Tubon-it” (sipas ministrit t€ kulturés Zhak
Toubon), e konsideron si fyerje kombétare nése pérdorimi publik i fréngjishtes
nuk é&shté né nivelin e duhur.

Praktika té tilla pér ruajtjen dhe statusin ligjor té€ gjuhéve amtare kemi
mjaft. Vlen té pérmendet kétu edhe shteti fqinjé i Magedonisé,™* ku me ligin
pér pérdorimin e gjuhés magedonase (korrik 2008), pér té gjithé ata persona
fizik e juridik gé né tekstet zyrtare e publike nuk u pérmbahen rregullave té
magedonishtes, gjobiten me shuma té majme dhe nuk lejohen té botohen
tekste jashté kritereve té pércaktuara.

Shgipja e institucioneve té Republikés sé Kosovés

Por si géndron puna me Kosovén? A merret shgipja né mbrojtje té
shtetit pérmes Ligjit pér pérdorimin e gjuhéve né Kosové dhe ky ligj a
parasheh penalizime pér té gjithé ata gé nuk e respektojné né pérpikéri até?
Pse nuk vepron Kosova njésoj sikur shteti amé, Shqgipéria, e cila né
Kushtetutén e saj me njé nen té posacém (59/9) merr né mbrojtje trashégiminé
kulturore dhe gjuhén kombétare?

Lirisht dhe pas asnjé hezitim mund té themi se né kété drejtim Kosova
nuk éshté duke ecur rrugés sé duhur, pasi qé Ligji pér pérdorimin e gjuhéve né
Kosové, No. 02/L-37 i nxjerré nga Kuvendi i Kosovés mé 27 gershor 2007
dhe nénshkruar nga Pérfagésuesi Special i Sekretarit té Pérgjithshém (PSSP)
né dhjetor 2006, né asnjé nen té tij nuk parasheh status té vecanté pér shqipen,
duke mos e futur shgipen nén mbrojtje ligjore, si trashégimi dhe pasuri
kombétare. E vetmja gjé qé siguron ligji i lartcekur éshté e drejta pér pérdorim
té lirshém té gjuhés amtare né Kosové, pra edhe pér gjuhét e pakicave etnike.
Nga ana tjetér dihet miréfilli se gjithé komunikimi kombétar themelohet mbi
njé normé gjuhésore té pérbashkét té folésve, prandaj moskujdesi ndaj normés
dhe dobésimi i saj éshté edhe dobésim i kombit. Gjuha e njé kombi ka nevojé
té mirémbahet — prej té gjithé pérdoruesve, por edhe prej institucioneve té
specializuara, por jo té pércudnohet né formén si¢ po na ndodhé. Dihet tashme

' pgr mé shumé shih. Murati, Qemal. Pér shgipen standarde (Pérmasa
komunikuese dhe kombétare), Instituti Albanologjik, Prishting, 2009, f. 224.

se elitat politike t&¢ Kosovés kané shtuar kontaktet e tyre, kané Kkrijuar
marrédhénie me botén, kané mésuar gjuhé té huaja, kané mésuar t¢ mendohen
né kéto gjuhé, por “shqipja ta éshté kthyer monedhé pér t’u pérdorur vetém né
tregje mallrash mé pak t€ vlefshme”. Kjo tregon se né Kosové po mungon
motivimi institucional pér ta cuar pérpara kulturén toné gjuhésore, por edhe
studimet gjuhésore — jo me géllim gé té ushgehen mitet e ndryshme, as pér té
fryré krenarité nga mé t€ ndryshmet, por pér t’i béré t&€ pérdorshme prej
publikut pasurité ekzistuese té shqgipes sepse mangésité gjuhésore shpesh
mund té kuptohen edhe mangési shpirtérore. Pa dashur té pérmend emra, e
ndiej obligim té theksoj gé ata gé sistematikisht béjné gabime gjuhésore né
shumé drejtime, nuk jané vetém shtresa e politikanéve, por kjo “epidemi” e
bastardimit gjuhésor éshté shndérruar né dicka gjithépérfshirése.

Pér fund duhet théné se kujdesi ndaj gjuhés soné amtare éshté obligim
moral dhe profesional i secilit prej nesh, pasi qé gjuha éshté njé prej shenjave
mé té para té identitetit kombétar si¢ do té thoshte profesor Eqrem Cabej.

